
Idi aragotordada oojai
ismaacada ooji Paavora

avaavoitudadami
Tesaloniicara oidacami

1 Garaaduiii vaavoitudadami ismaacada
ganampaidi Tesaloniicara siaa duutudaragai

vaatara Diuusi garooga aamadu Suusi Cristo
gartaaanadamiga. Ganviaatuldi aana aamadu

Silvaano dai Timoteo. Aana anarPaavora.
2 Aatama ipalidi isDiuusi garooga aamadu Suusi

Cristo gartaaanadamiga caagacara gannaijadagi
dai ganiibastudacan tadatudacagi.

3 Tomasiuu duucu siuu duucu gamamadada
aatama viaa isvaascara alia baigaraliadagi
Diuusicada gantatagitoitai aapima, dai poduucai
graagal tasivuaadagi, aapima apiavaamioma
vaavoitudai dai vaamioma ganoigadai aipacoga
cascada. 4 Cascada aatama caaga fiioocaifia aapima
ganvaatara avaavoitudadami ismaacada Diuusi
Acovai vuvaitu saagida. Dai potatadaifia aatama
masal aapima apiavaavoitudai dai maioojodai
siaascada aoodami soimaasi gantaatamituldadagi.
5 Poduucai ivueeyi aapima gansoicaitai Diuusi.
Poduucai Diuusi gatatagidi iscaagacara gannaidi
dai agai ganvaidaquia agai maaca siaaco taaanai
agai, cascada soimaasi taatamai aapima.

6 Diuusi maata isgaaagai issoimaa taatatuldagi
agail ismaacada soimaasi gantaatamituldi aapima

goovai aramo istumaasi caagaducami. 7 Dai
aapima ismaacada soimaa taatamai sivi Diuusi
ganiibastudamu aatama garaamadu siaascada
diviagi gartaaanadamiga Suusi Cristo vaasi
gomaasi arcaagaducami. Agai tavaagiaifidara
divimu gatataaaficaru gupuacada aamadu dai alia
dadadaquidamu. @& Dai soimaa taatatuldamu
agai ismaacada maivaavoitudai Diuusi dai
tomali maiaagidi Diuusi fiooquida ismaacada
aagai isSuusi Cristo arcaagacara vuviadami.
9 Dai Suusi ugititudamu agai dai tomali amo
imidagai maimaaquimu oigaragai isDiuusi
aamadu iimia. Dai tomali maitaagimu agai Diuusi
guvucadada tomali isduucai dadadacai agai.
10 Siaascada diviagi gartaaanadamiga Suusi Cristo
vaascatai ismaacada agai acovai vuvaitu soimaasi
ivuaadami saagidaifidara siaa duutuadamu.
Dai tomali maitaagimu isducatai gantatagituagi
naiditai ismaasi. Dai aapima aapa ami daraajamu
vaavoitu aapima Diuusi fiiooquida aidasi ganaagidi
aatama cascada.

11 Apiadaanai aatama Diuusi sai agai gansoifiana
mai aapima oidacagi isduucai agai ipalidi. Agai
agaiismaacada ganvai masai iimana agai aamadu.
Dai daanai aatama Diuusi aapa sal gansoicaifia
gaguvucadagacada mai aapima ivuaadagi
istumaasi caagaducami ismaacada aapima
ipaliadagi, dai sali gansoicaifia istumaasiara
ismaacada ivuaada aapima vaavoitudaitai
Suusi Cristo. 12 Vai poduucai aapimacada mui
oodami siaa duutudaifia gartaaanadamiga Suusi
Cristo, dai Suusi Cristo caaga fioocadamu aapima
ganvaatara. Gomaasi apadufiia agai caagacara

gannaiditai Diuusi aamadu gartaaanadamiga
Suusi Cristo.

2

1 Sivi garaadufii ganaagidamu aatama
AmMO Tiooqui. Suusi Cristo divia agai dai
garampaida agai tasai aamadu daraajana.
Gandaanai  aatama  garaadufli 2 masai
maitandadagitoifia isganaabacatadagi mosaa
otoma agai ismaacada pocaiti sai cadivia
gartaaanadamiga. Tomasi aamoco pocaitiadagi
isarDiuusi hifliooquituldiadamigada tomasi
aamadutai pocaitiadagi isaana aagidi,
tomasi aamadutai pocaitiadagi isaatama
poduucai ganooji. 3 Maitavar gandadagitoda
masganvupuiirumadadagi tomali amo istumaa-
sicada. Maiquiaa diviacai gartaaanadamiga
muidutai vuidara vaataca agai Diuusi.  Dai
divimu acaaliismaacada mosaca soimaasiivueeyi,
siDiuusi ootosamu Diaavora anmadu. 4 Agai aagi
taaanadami duucai gadaasa agai dai vuidara
caataca agai Diuusi aamadu vaasi istumaasi
aagada aoodami siarDiuusi, aamadu vaasi
istumaasi siaa duutuadagi aoodami. Dai agai
Agaa quiuupaigadara judidiu daiva agai siaaco
siaa duutudaifia ajudidiu Diuusi, dai pocaitiada
agai sai agai arDiuusi.

5 ¢Casi masmaitagito isvaasi gomaasi ganaagidi
aana aidasi gansaagida daacatadai aana?
6 Aapima camaata istumaasi agai dai soobidaca
sai maidiviana agal maiquiaa aacai istuigaco
divia agai agai. 7 Dai vaascara vaasi aipacoga

alia soimaasi ivueeyi oodami astocai mui
naana maasi istumaasi aDiaavora ipalidi.
Mosviaaga iscaquivagi taagifiaifidara sioora
soobidaca. 8 Vaida diviagi asoimaasi ivuaadami
vaida ataaanadami muaa agai mosvustacai dai
gadadadaquigacada. 9 ADiaavora agai dai ootosa
agai asoimaasi ivuaadami. Dai agai alia viaaca
agal guvucadagai. Daida ivuaada agai mui
naana maasi gagarducami vupuiirumada aliditai
oodami. 10 Mui naana maasi soimaascamicada
vupuiirumadada agai agai ismaacada iimia agai
aDiaavora aamadu maioojoiditai ismaacada
arvaavoi ismaacadacada istuidimudai agai
iscaagacara vuvaquiagi. 11 Cascada Diuusi
dagitua agai isacacaali soimaasi ivuaadami
vupuiirumadadagi, dai Diuusi dagitua agai sai
vaavoitudana ismaacada maitarvaavoi. 12 Dai
poduucai vaascatali ismaacada maivaavoitudai
ismaacada arvaavoi oojoiditai  issoimaasi
ivuaadagi agai Diaavora anmadu iimimu.

13 Garaadufii aliasi ganoigadai
gartaaanadamiga.  Diuusi acovai ganvuvaitu
tucamidara abiaadara dai caagacara ganvuvaida
agai. Aapima caagacara vuvacai Diuusi
Ibaadacada dai ganvaavoidaragacada. Diuusi
Ibaadaagaiismaacada acovaiganvuvaidi soimaasi
ivuaadami saagidaifidara, cascada alia baigaralidi

aatama Diuusicada vaasi imaasicada. 14 Diuusi
hiooquidacada ismaacada ganaagidi aatama Diuusi

ganvai masai caagacara vuvacana dai poduucai
iimana agai aanmadu dai aamadu daraajana apan
duucai gartaaanadamiga Suusi Cristo.

15 Vaasi gomaasicada gaaagai isapiavaavoi-
tudada aapima Suusi Cristo. Mosavar
tagitoca aapima vaasi istumaasi ganmaatatuli
aatama garfliooquicada dai oojaicada. 1617 Vai
gartaaanadamiga Suusi Cristo aamadu Diuusi
garooga baiganaaliatudaifia dai gansoicaifia
mai aapima ivuaadagi dai aagadagi maidud-
uaadicuitai vaasi istumaasi arcaagaducami.
Diuusi garooga agai ismaacada garoigadai, dai
VAASCATA gArsoicaifia tasai maisoigaralidifia dai
maiduduaadicuifia. Dai Diuusi agai ismaacada
garsoicai tasal caaga vaavoitudaifia nanaracatai
siaascada diviagi Suusi Cristo. Vaasi gomaasi
ivueeyl Diuusi aatama garvaatara maisiu
maitacaitai aatama mospoduucai ipalidi agai
cascada.

3

1 Dai sivi garaaduili ganaagidamu aatama
AAPA AMO Tliooqui. Daanadavurai aapima Diuusi
aatama garvaatara vaiagai garsoicaifia tatai otoma
gaaagida aatama fiiooquida aipacoga vai muidutai
maatana isaramo istumaasi caagaducami
poduucai isduucai apadui aapima gansaagida,
2 dai garnuucadacana vai maisoimaasi
garvuiidiadagi oodami soimaasi ivuaadami,
maisiu vaascatal vaavoitudai gartaaanadamiga
Suusi Cristo cascada. 3 Diuusi gia vaascara ivueeyi
vaasSi istumaasi ismaacada aagai isidufiia agai.
Agai gansoifiamu maicaaga vaavoituda aapima
dai agai gannuucadacamu vai maisoimaasi
ganvuiididifia aDiaavora. ¢ Dai aatama caaga

maata isDiuusi gansoicai maiapiaivuaada
istumaasi gantajai aatama. > Vaida Diuusi
gansoifiana mai aliasi tatagitoda isDiuusi gansoicai
dai isaCristo alia soimaa taata aatama garvaatara
dai vaascara maivui fiioo Diuusi.

6 Sivi garaadufli = gantaaanai  aatama
saalicamigadacada gartaaanadamiga Suusi Cristo
masai maisi urapacaifia sioora maitaaata vuaada
aAliada dai maiaagiada aliada agai ismaacada
ganmaatatuli aatama. 7 Caaga maata aapima
isducatai gaaagai isivuaadagi dai garapan
duucai oidacagi. Aatama gaaata vuaadana
aidatasi aapima gansaagida daraajatadai.
8 Dai vaascara aa namaquidifia aatama sioora
garbibiadagi. Baiyoma aliasi gaaata vuaadana
aatama tasara dai tucara maisiaa ganvuiidiada
araliditai ganvustuidaga. 9 Tomasi aatama
viaacatadai saalicami isganaagidamudai
masgarmaacadamudai istumaasi tagitocatadai
aatama, balyoma gaaata vuaadana aatama
ganmaatatulda araliditai isducatai gaaagai
isoidaca aapima. 10 Aidasi gansaagida
daraajatadai aatama, aatama ganaagidi sai

isamaadutai maitaaata vuaada aliada = sai
maitacuaadana. 11 Cajioma aatama sai axmadutai

aapima maitaaata vueeyi dai vaascara gacueeyi
dai sai aliasi ganvapasaifia aa aa duifidadara dai
maitivuaadana aagi ganaa duifidaga. 12 Agai
ismaacada poduucai ivueeyi taaanal aatama
saalicamigadacada  gartaaanadamiga  Suusi
Cristo saida ivuaadana aagl ganaa duifidaga dai

gaagaifia istumaasi tagito dai maitavapasaifia aa
aa duifidadara.

13 Garaaduiii maitavar iibiocorada ivuaadatai
istumaasi arcaagaducami. 14 Isamaadutai

maiaagidagi istumaasi ganaagidi aatama idi
00jiara, caagavar gantagito naijada sioora agai
dai maisi urapacada vai siaa arana. 15 Damos
maitavar gansaayu duucai naijada, baiyomavar
mamaacada fiooqui gansuculi duucai.

16 Gartaaanadamiga Suusi Cristo agaiismaacada

iibastudacan taadatudai vaavoitudadami. Dai
agaivaascara ganiibastudacan taadatudai aapima.

Vaasiara istumaasi apavuaadagi vaida Diuusi
ganaamadu daacana vaascatai aapima.

17 Aana anarPaavora. Aana anganviaatuldi
AAgl gifinovicada o0Ojacai. Aagl anpoduucai
ivueeyi aana vaascara siaascada oojagi Amo oojai.
18 Vaida gartaaanadamiga Suusi Cristo caagacara
gannaidifia vaascatai aapima.

Mosacaasi.



Vviii

Diuusi fiooquida utuducami oodamicada
New Testament in Tepehuan, Northern
(MX:ntp:Tepehuan, Northern)
copyright © 1981 Wycliffe Bible Translators, Inc.

Language: Tepehuan, Northern

Translation by: Wycliffe Bible Translators, Inc.

Tepehudn del Norte [ntp], Mexico
Copyright Information

© 1981, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Tepehuan, Northern

© 1981, Wycliffe Bible Translators, Inc.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/ntp
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
1cd37655-9109-5b5b-ab5d-6e755e5aa421



	2 TESALONICENSES

